
БАСПАСӨЗ – РЕЛИЗІ

«Екінші деңгейдегі банктердің, Қазақстан Республикасы бейрезидент-банктері филиалдарының, «Қазақстанның Даму Банкі» акционерлік қоғамының және банк операцияларының жекелеген түрлерін жүзеге асыратын ұйымдардың қарыздар мен шартты міндеттемелер жөніндегі есептілігін ұсыну қағидаларын бекіту туралы» Қазақстан Республикасы Ұлттық Банкі Басқармасының қаулысының жобасын әзірлеу туралы

Қазақстан Республикасының Ұлттық Банкі (бұдан әрі – Ұлттық Банк) «Екінші деңгейдегі банктердің, Қазақстан Республикасындағы банктердің филиалдарының, «Қазақстан Даму Банкі» акционерлік қоғамының және жекелеген банк операцияларын жүзеге асыратын ұйымдардың займдар мен шартты міндеттемелер бойынша есептілікті ұсыну қағидаларын бекіту туралы» Қазақстан Республикасы Ұлттық Банкі Басқармасының қаулысы жобасын (бұдан әрі – Жоба) әзірлегенін хабарлайды.
Жоба 2025 жылғы 30 маусымда қабылданған «Қаржы нарығын дамыту, қаржы қызметтерін тұтынушылардың құқықтарын қорғау, байланыс мәселелері және артық заңнамалық реттеуді алып тастау жөніндегі Қазақстан Республикасының кейбір заңнамалық актілеріне өзгерістер мен толықтырулар енгізу туралы» Қазақстан Республикасының Заңының қолданысқа енгізілуіне байланысты әзірленді. Аталған Заңға сәйкес, «Қазақстан Республикасының Ұлттық Банкі туралы» Заңның 15-бабы жаңа редакцияда баяндалып, онда Ұлттық Банк Басқармасының қабылдайтын нормативтік құқықтық актілерінің (бұдан әрі – НҚА) атауларын нақтылау алынып тасталды. Бұл ретте нақты НҚА-ға сілтемелер жаңа редакциядағы Ұлттық Банктің Ережесіне[footnoteRef:1] ауыстырылды. Көрсетілген өзгерістер есептілікке қатысты Ұлттық Банктің НҚА құрылымын оңтайландыруды көздейді. [1:  «Қазақстан Республикасы Ұлттық Банкiнiң ережесiн және құрылымын бекiту туралы» Қазақстан Республикасы Президентінің 2003 жылғы 31 желтоқсандағы N 1271 Жарлығы. (2025 жылғы 6 қыркүйектегі №984 өзгерістерді ескере отырып)] 

Әзірленген Жоба қолданыстағы 2018 жылғы 28 желтоқсандағы № 313 Ұлттық Банк Басқармасының қаулысының жаңа редакцияда баяндалуы болып табылады. Бұл ретте екінші деңгейдегі банктер, Қазақстан Республикасындағы банктердің филиалдары, «Қазақстан Даму Банкі» АҚ және жекелеген банк операцияларын жүзеге асыратын ұйымдар үшін есептілікті ұсыну тәртібі мен мерзімдері өзгеріссіз қалады. Сонымен қатар әкімшілік деректер нысандары 2010 жылғы 14 шілдедегі № 183 «Әкімшілік деректерді әкімшілік көздерден өтеусіз негізде ұсыну қағидаларын бекіту туралы» Қазақстан Республикасы Статистика агенттігі Төрағасының міндетін атқарушының бұйрығына сәйкестендірілді.
Бұдан басқа, Жоба аясында Ұлттық Банк Басқармасының № 313 қаулысының күші жойылады.
Жоба Ұлттық Банктің мүдделі құрылымдық бөлімшелерімен және Қазақстан Республикасының Қаржы нарығын реттеу және дамыту агенттігімен келісілді.

